
[᭒᭙ 29 B]

᭒᭙

ᬳᬦ᭄᭞ᬲᬮᬓ᭄ᬫᬗ᭄ᬕᬶᬲ᭄ᬦᬗ᭄ᬓᬵᬩ᭄ᬬᬸ᭞ᬘ᭄ᬭᭀᬭᬶᬂᬯᬦᬶᬤᬸᬭᬾᬦ᭄ᬫᬦᬲ᭄᭞ᬲᬸᬫᬗ᭄ᬓᬵᬚᬭᬸᬗ᭄ᬕᬵᬲᬸᬫᬕᬵ᭟ᬳᭀᬩᭀᬢᭀᬄᬮᬭᬓᬩᬶᬮ᭄ᬩᬶᬮ᭄ᬲ᭄ᬫᬸᬓᬳᬶᬫᬸᬤ᭄᭞ᬩᬦᬾᬧᬫᬤᬢᬦ᭄᭞ᬗ᭄ᬮᬄ

ᬢᬫ᭄ᬬᬸᬩᬚᬂᬩᬚᬂᬢᬶᬢᬶᬩ᭄᭞ᬓᬓᬦ᭄ᬢᬾᬦᬦ᭄ᬜᬦᬾᬦᬶᬓ᭄ᬢᬸᬢ᭄᭞ᬩᬚᬂᬩᬚᬂᬳᬬᬸᬳᬬᬸ᭞ᬫᬗᬩᬲᬃᬯ᭄ᬯᬦᬶᬂᬳᬾᬦ᭄ᬤᬄ᭞ᬫᬜᬧᬫᬸᬜᬶᬦᬾᬩᭂᬜᬸᬢ᭄᭞ᬜᬳᬶᬳᭂᬫ᭄ᬩᭀᬓ᭄ᬱᬋᬂᬲᬫ᭄ᬬᬦ᭄᭞

ᬳᬶᬢᬸᬦ᭄ᬬᬦ᭄ᬧᬥᬳᭂᬫ᭄ᬩᭀᬓ᭄ᬢᭂᬓᬵ᭟ᬳᬶᬗ᭄ᬕᬶᬄᬦ᭄ᬤᬳᬃᬲ᭄ᬥᬄᬳᭂᬫ᭄ᬩᭀᬓ᭄ᬤᬸᬫᬸᬦ᭄᭞ᬫᬲᬳᬸᬃᬢᬫ᭄ᬬᬸᬦᬾ᭞ᬢ᭄ᬬᬂᬲᬫ᭄ᬧᬸᬦ᭄ᬦᬸᬦᬲ᭄ᬩ᭄ᬮᬶ᭞ᬩ᭄ᬮᬶᬲᬓᬾᬂᬤᬶᬚᬳᬵᬩᬵᬳᬸ᭞ᬳᬶᬩᭀᬢᭀᬄᬮᬭᬫᬲᬳᬸᬃ᭞᭠

ᬢ᭄ᬬᬂᬲᬓᬾᬂᬳᬳᬗ᭄ᬕᬸᬭᬦ᭄᭞ᬳᬓ᭄ᬱᬫᬬᬂᬢ᭄ᬬᬂᬮᬘᬸᬃ᭞ᬩᬸᬤᬸᬄᬓ᭄ᬬᬸᬮ᭄ᬗᬸᬮᬸᬭᬶᬦ᭄ᬫᬦᬄ᭞ᬢ᭄ᬯᬭᬗᬲᬾᬦ᭄ᬢᬶᬯᬲ᭄ᬦᬗ᭄ᬓ᭄ᬮᬄ᭟ᬢᬦ᭄ᬧ᭄ᬭᬄᬫᬦ᭄ᬤᬩᬕ᭄ᬬᬵᬦᬾᬫᬸᬧᬸᬢ᭄᭞ᬢᬦᬫᬾᬫᬾᬢᬦᬶᬩᬧ᭞ᬓᬭᬶ

ᬢ᭄ᬬᬂᬧᬤᬶᬤᬶᬳᬶᬦ᭄᭞ᬳᬶᬭᬶᬓᬶᬓᬾᬳᭂᬫ᭄ᬩᭀᬓ᭄ᬤᬸᬫᬸᬦ᭄᭞ᬢ᭄ᬬᬂᬢᬦ᭄ᬯᬾᬦ᭄ᬢᭂᬦ᭄ᬗᬭᬸᬗᬸ᭞ᬳᬶᬩᭀᬢᭀᬄᬮᬭᬵᬫᬓᬮᬶᬄ᭞ᬚ᭄ᬗᬄᬕ᭄ᬤᭂᬕᬾᬓᬤᬸᬭᬸᬲ᭄᭞ᬘᬦ᭄ᬤᬸᬦᬾᬮᬦ᭄ᬢᬲ᭄ᬲᬸᬩ᭄ᬲᬸᬩᬂ᭞ᬳᬧᬦ᭄ᬓᬕᭂ

ᬤᬾᬦᬦ᭄ᬯᬶᬭᬂ᭟ᬲᬢᬕ᭄ᬬᬦ᭄ᬓᬢᬸᬗ᭄ᬓᬸᬮᬂᬳᬚᬶᬢᬸᬢᬸᬃ᭞ᬢᬸᬢᬸᬭᬾᬉᬢ᭄ᬢᬫ᭞ᬳᬧᬂᬲᬸᬯᬸᬤ᭄ᬤᬤᬶᬫᬮᬶᬂ᭞ᬲᬮ᭄ᬯᬶᬭᬶᬂᬫᬦᬳᬾᬤᬸᬤᬸ᭞ᬤᬸᬤᬸᬥᬸᬮᬄᬳᬮᬵᬢᭂᬧᬸᬓ᭄᭞ᬳᬬᬸᬮᬫ᭄ᬧᬄᬓᬧᬗ᭄ᬕᬶᬄᬫ᭄ᬮᬄ᭞ᬳᬲ᭄ᬢᬶ

ᬢᬶᬪᬓ᭄ᬢᬶᬭᬶᬂᬧᬢᬸᬢ᭄᭞ᬧᬢᬸᬢᬾᬕᬶᬲᬶᬧᬕᭂᬳᬂ᭞ᬳᬗ᭄ᬕᭀᬦ᭄ᬲᬳᬶᬂᬧ᭄ᬢᭂᬂᬍᬫᬄ᭟ᬢᬦ᭄ᬓᬯᬃᬡ᭄ᬦᬵᬳᬶᬩᭀᬢᭀᬄᬮᬭᬳᬶᬧᬸᬦ᭄᭞ᬓᬯᬸᬯᬸᬲ᭄ᬢᬫ᭄ᬬᬸᬦᬾ᭞ᬲᬫ᭄ᬧᬸᬦ᭄ᬲᬦ᭄ᬤᬾᬫᬓᬶᬭᬾᬫᬸᬮᬶᬄ᭞ᬫᬧᬫᬶᬢ᭄ᬬᬵᬫᬵ

ᬩ᭄ᬭᬶᬬᬸᬓ᭄᭞ᬓ᭄ᬢᬸᬢ᭄ᬩ᭄ᬮᬶᬢ᭄ᬬᬂᬫᬦ᭄ᬢᬸᬓ᭄᭞ᬳᬾᬮᬶᬗᬂᬳᬢᬸᬃᬢ᭄ᬬᬗᬾ᭞ᬩᬾᬜ᭄ᬚᬂᬧ᭄ᬯᬦ᭄ᬢ᭄ᬬᬂᬭᬯᬸᬄ᭞ᬦᬶᬓ᭄ᬢᬸᬢ᭄ᬓᬯᬶᬳᬗᬸᬘᬧ᭄᭞ᬳᬶᬗ᭄ᬕᬶᬄᬫᬃᬕ᭄ᬕᬶᬫ᭄ᬩᭀᬓ᭄ᬱᬫ᭄ᬬᬦ᭄᭟ᬓᬯᬸᬯᬸᬲᬦ᭄ᬲᬹᬃᬬ᭄ᬬᬦᬾᬲᬫ᭄ᬧᬸᬦ᭄ᬲᬸᬭᬸᬧ᭄᭞

